
MALTA

QORTI CIVILI
PRIM" AWLA
(GURISDIZZJONI KOSTITUZZJONALLI)

ONOR. IMHALLEF
GINO CAMILLERI

Seduta tat-3 ta' Gunju, 2005

Rikors Numru. 754/2000/1

Tony Zarb u James Persall segretarju generali u
president tal-General Workers Union in
rappresentanzataghha

VS

L-awtorita’ tax-Xandir

[I-Qorti

Rat ir-rikors ta’ Tony Zarb u James Persall, rispettivament
segretarju generali u president tal-General Workers’
Union, in rappresentanza tal-istess Union fejn gie
premess :-

[lli I-Awtorita’ tax-Xandir, bl-iskuza li skond paragrafu 1(f)
tat-Tielet Skeda ta’ I-Att dwar ix-Xandir 1991, reklamar
m’ghandux ikun ta’ natura politika, wagfet milli jixxandar
fuq it-televizjoni, l-avviz mahrug mill-General Workers’
Union, li jghid testwalement: “Din x'gustizzja hi? Min
ixxamplat u min ikollu jgorr il-pizijiet tista’ tghid kollha. Min
jistana u min ikollu jithabat biex izomm il-livell ta’ I-ghixien
li rebah. Facli hafna ddur fuq il-haddiema bil-paga u fuq il-
pensjonanti biex tigbor kemm tista’ minn fughom. Bnejna
socjeta’ li fiha nghinu lill-dawk minnha li jifilhu I-ingas.
Ghaliex ghandna nregghu l-arlogg lura? Din Gustizzja?
Int ukoll tista’ taghti sehmek biex immorru |-quddiem flok
lura.”;

[lli bil-projbizzjoni taghha, I-Awtorita’ tax-Xandir geghdha
tilledi id-dritt fondamentali tal-General Workers’ Union u I-
membri taghha, tat-tgawdija tal-liberta’ ta’ I-espressjoni, u
li jikkomunikaw I-ideat minghajr tfixkil u indhil, liema dritt
huwa mhares fil-Kostituzzjoni ta’ Malta, u fil-Konvenzjoni
Ewropea ghall-Protezzjoni tad-Drittijiet tal-Bniedem u tal-
Libertajiet Fondamentali;

llli |-projbizzjoni ta’ |-Awtorita’ tax-Xandir ma’ hijiex
ragjonevolment gustifikabbli f'socjeta’” demokratika u
langas mehtiega f'socjeta’ demokratika;

Ghalhekk il-Union rikorrenti qged titlob Ii din il-Qorti
tiddikjara li |-projbizzjoni ta’ I|-Awtorita tax-Xandir i
jixxandar fuq it-televizjoni l-avviz fug imsemmi mahrug
mill-General Workers’ Union hija bil-ksur tad-dritt
fondamentali tal-liberta’ ta’ Il-espressjoni, imhares fl-
Artikolu 42 tal-Kostituzzjoni ta’ Malta, u fl-Atikolu 10 tal-
Konvenzjoni Ewropea ghall-Protezzjoni tad-Drittijiet tal-
Bniedem u tal-Libertajiet Fondamentali, u li din il-Qorti
taghti r-rimedji xierga halli I-imsemmi dritt fondamentali
ma jibgax jigi imfixkel mill-Awtorita’ tax-Xandir;

Bl-ispejjez kontra |-Awtorita’ tax-Xandir;

Rat ir-risposta ta’ |-Awtorita’ tax-Xandir intimata fejn gie
sottomess :-

llli  |-Awtorita’ tax-Xandir giet notifikata b’rikors
kostituzzjonali illi fih ged jigi allegat illi I-paragrafu 1(f) tat-
Tielet Skeda annessa ma’ I-Att dwar ix-Xandir, Kapitolu
350 tal-Ligijiet ta’ Malta, jilledi I-liberta’ ta’ I-espressjoni;

[lli preliminarjament I-intimat jeccepixxi n-nullita’ tar-rikors
prodott in kwantu — skond l-artikolu 181B tal-Kodici ta’
Organizzazzjoni u Procedura Civili — tali proceduri kellhom
jigu istitwiti  fil-konfront  tal-Avukat  Generali in
rapprezentanza tal-Gvern ta’ Malta u dan stante i I-
Awtorita’ tax-Xandir hija bil-Kostituzzjoni ta’ Malta organu
ta’ l-istat Malti indipendenti mill-istess Gvern;

Subordinament u bla ebda pregudizzju ghas-suespost, illi
I-Awtorita’ tax-Xandir ma tagbilx ma’ din |-allegazzjoni u
hija tal-fehma |i tali disposizzjoni hija necessarja u
gustifikata f'sojeta’ demokratika;

[lli mhux minnu dak Ii jinghad fir-rikors promotur illi I-
General Workers’ Union qed tigi mcahhda d-dritt i
tesprimi l-opinjonijiet taghha jew |li b’xi mod qed tigi
ccensurata mill-Awtorita’ tax-Xandir inkwanto che’ |-
General Workers’ Union dejjem setghet talbet lill-Awtorita’
tax-Xandir li torganizza skema ta’ xandiriet politici fejn hija
tkun tista’ tingahta lehen. Minflok li usufruwixxiet ruhu
mir-rimedju li taghtiha I-ligi, I-General Workers Union, ghal
ragunijiet maghrufa minnha biss, ghazliet li tadixxi lil din |-
Onorabbli Qorti filli titlob rimedju li ga’ jezisti u huwa sancit
mill-artikolu 13(4) ta’ I-Att dwar ix-Xandir;

Jinghad ukoll illi I-paragrafu 1(f) ta’ I-Att dwar ix-Xandir irid
jigi mogri flimkien mad-disposizzjonjiet kontenuti fil-
paragrafu (f) tas-subartikolu (2) ta’ l-artikolu 13 ta’ I-
imsemmi Att li jipprovdi li trid tinzamm I-imparzjalita’
dovuta dwar hwejjeg ta’ kontroversja politika jew
industrijali flimkien mas-subartikolu (1) ta’ I-artikolu 119
tal-Kostituzzjoni li jipprovdi illi kwistjonijiet ta’ kontroversia
politika u industrijali jehtiegu li jkunu bilancjati halli kull
parti jkollha I-opportunita’ li ssemma lehinha;

llli dak li ged titlob il-General Workers’ Union ma ghandux
jintlaga’ minn din il-Qorti in kwantu jivvjola din id-
disposizzjoni kostituzzjonali hawn fuqg citat u gatt ma
ghandu jigi permess fpajjiz demokratiku bbazat fuq il-
harsien  tad-drittijiet tal-bniedem u tal-libertajiet
fundamentali illi jkun hemm zbilanc dwar kwistjoni ta’
kontroversja politika u industrijali;

Ghalhekk |-Awtorita’ intimata tablet li dina I-Qorti tichad it-
talba kontenuta fir-rikors promutur bl-ispejjez kontra r-
rikorrent;

Rat il-verbal tas-seduta tal-11 ta’ Settembru 2000 minn
fejn jirrizulta li r-rikorrenti ddikjaraw li din l-azzjoni hi
limitata ghar-rigward tad-decizjoni tal-Awtorita’ intimata
tas-17 ta’ Awissu 2000 li kopja taghha tinsab a fol.16. Mill-
verbal tal-istess seduta jirrizulta li in vista ta’ din id-
dikjarazzjoni tar-rikorrenti, |-Awtorita’ intimata irtirat |-
eccezzjoni preliminari taghha kif kontenuta fit-tieni
paragrafu tar-risposta;

Rat id-digriet taghha tal-1 ta’ Gunju 2001 Ili bih giet
nominata Dottor Charmaine Zammit bhala espert tekniku
sabiex tghamel it-traskrizzjonijiet tat-tapes li gew esibiti fil-
kors tas-seduta tal-1 ta’ Gunju 2001 bhala Dokument JB1;
Rat l-imsemmija traskrizzjonijiet li ghamlet |-espert tekniku
debitament konfermati bil-gurament fil-kors tas-seduta tal-
24 ta’ Mejju 2002;

Rat |-atti I-ohra kollha tal-kawza u d-dokumenti esibiti;
Semghet lix-xhieda prodotti mill-partijiet;

Rat in-nota ta’ sottomissjonijiet tal-Union rikorrenti;

Rat in-nota responsiva tal-Awtorita’ intimata;

Rat il-verbal tas-seduta tat-12 ta’ Marzu 2004 minn fejn
jirrizulta li I-kawza giet differita ghas-sentenza;

Ikkonsidrat:

Fir-rikors promotur taghha |-General Workers’ Union
tippremetti li I-Awtorita’ tax-Xandir intimata, ai termini tal-
paragrafu 1(f) tat-Tielet Skeda ta’ I-Att dwar ix-Xandir
1991, ipprojbit milli jixxandar fuq it-televizjoni, avviz
mahrug mill-istess Union rikorrenti. Dan |-avviz kien jghid

“Din x’gustizzja hi? Min ixxamplat u min ikollu jgorr il-
pizijiet tista’ tghid kollha. Min jistana u min ikollu jithabat
biex izomm il-livell ta’ I-ghixien li rebah. Facli hafna ddur
fug il-haddiema bil-paga u fuq il-pensjonanti biex tigbor
kemm tista’ minn fughom. Bnejna socjeta’ li fiha nghinu
lill-dawk minnha [i jiflhu I-ingas. Ghaliex ghandna
nregghu l-arlogg lura? Din Gustizzja? Int ukoll tista’
taghti sehmek biex immorru I-quddiem flok lura.”

[I-Union rikorrenti ssostni li b’din il-projbizzjoni tal-Awtorita’
intimata gew lesi d-drittijiet fondamentali taghha u tal-
membri taghha, rigwardanti t-tgawdijja tal-liberta’ ta’ I-
espressjoni, u li jikkomunikaw I-ideat minghajr tfixkil u
indhil;

Dawn id-drittijiet huma sanciti u salvagwardati fl-artikolu
42 (recte 41) tal-Kostituzzjoni ta’ Malta, u fl-artikolu 10 tal-
Konvenzjoni Ewropea ghall-Protezzjoni tad-Drittijiet tal-
Bniedem u tal-Libertajiet Fondamentali (Kapitolu 319 tal-
Ligijiet ta’ Malta). lI-Union rikorrenti inoltre tippremetti li din
il-projbizzjoni mhux ragjonevolment gustifikabbli f'socjeta’
demokratika u langas ma hi mehtiega;

Ghalhekk il-Union rikorrenti ged titlob li jigi dikjarat li I-
imsemmija projbizzjoni tikser I-imsemmi dritt fondamentali
tal-liberta’ ta’ I-espressjoni skond I-imsemmija artikoli tal-
Kostituzzjoni ta’ Malta, u tal-Konvenzjoni Ewropea ghall-
Protezzjoni tad-Drittijiet tal-Bniedem u tal-Libertajiet
Fondamentali, u li jinghataw ir-rimedji kollha xierga;

Dwar ir-risposta tal-Awtorita’ intimata ghandu jinghad, fl-
ewwel lok, li fil-kors tas-seduta tal-11 ta’ Settembru 2000,
l-istess Awtorita’ intimata rtirat I-eccezzjoni preliminari
taghha rigwardanti n-nullita’ tar-rikors promotur. Ghalhekk
jifdal li I-Awtorita’ intimata ged tissottometti li ma taqbilx
mal-allegazzjonijiet tal-Union rikorrenti, filwaqt li tagbel i
d-disposizzjoni in kwestjoni hi necessarja u gustifikata
f'socjeta’” demokratika. II-Union rikorrenti setghet, skond |-
artikolu 13(4) tal-Att dwar ix-Xandir, talbet i tigi
organizzata skema ta’ xandiriet politici fejn I-istess Union
setghet inghatat lehen, minflok il-Union rikorrenti ghazlet li
tipprocedi bil-presenti procedura. Skond I-Awtorita
intimata |-paragrafu 1(f) ta’ |I-Att dwar ix-Xandir irid jigi
mogri flimkien mad-disposizzjonjiet kontenuti fil-paragrafu
(f) tas-subartikolu (2) ta’ l-artikolu 13 ta’ |-istess Att. Trid
tinzamm imparzjalita’ materja ta’ kontroversja politika jew
industrijali u s-subartikolu (1) ta’ l-artikolu 119 tal-
Kostituzzjoni jipprovdi illi kwistjonijiet ta’ kontroversia
politika u industrijali jehtiegu li jkunu bilancjati halli kull
parti jkollha I-opportunita’ li ssemma lehinha. Dak li qed
titlob il-Union rikorrenti fdawn il-proceduri appuntu jivvjola
l-imsemmija  disposizzjoni  kostituzzjonali. F’pajjiz
demokratiku m’ghandux ikun hemm zbilanc dwar kwistjoni
ta’ kontroversja politika u industrijali;

[I-Union rikorrenti ddikjarat li din I-azzjoni taghha hi limitata
ghar-rigward tad-decizjoni tal-Awtorita’ intimata tas-17 ta’
Awissu 2000. F’din id-decizjoni I|-Awtorita’ intimata
ddikjarat li skond il-paragafu 1(1) tat-Tielet Skeda tal-Att
dwar ix-Xandir tal-1991 “advertising shall not be of a
political nature.” ld-decizjoni tkompli li — “In terms of
Section 13(4) of the Broadcasting Act 1991 it is only the
Broadcasting Authority which may organize a scheme of
political broadcasts. The text of the advert faxed is
political in nature and, in terms of the two aforesaid
provisions, cannot be broadcast.” Din id-decizjoni hi
ffirmata mill-Kap Ezekuttiv tal-Awtorita’ intimata;

Skond l-istess Kap Esekuttiv tal-Awtorita’ intimata wiehed
ma jistax jagbad u jghamel avviz politiku fuq il-mezzi tax-
xandir. Sabiex isir avviz politiku hu necessarju li I-Awtorita’
intimata torganizza skeda, li tista tapplika ukoll ghall-
Unions bhal ma hi il-Union rikorrenti. Ghalhekk jekk il-
Union rikorrenti riedet tghamel avviz ta’ natura poltika
kellha semplicement titlob li ssir skeda u tidhol f'tali skeda.
Dana kollu in vista tal-kontenut politiku tal-avviz;

Dejjem skond il-Kap Esekuttiv tal-Awtorita’ intimata, |-
istess Awtorita’ tikkonsidra li jekk isiru kummenti, favur
jew kontra, dwar l-operat tal-Gvern, dawn ghandhom
jitgiesu li huma ta’ natura politika. Meta [-Awtorita’ intimata
hadet din id-decizjoni kkunsidrat ukoll ir-responsabiltajiet
taghha naxxenti mill-artikolu 119 tal-Kostituzzjoni ta'
Malta, u cioe' illi I-Awtorita' tax-Xandir trid thares li ma
jkunx hemm zbilanc fix-xandir, li jista' jkun ta' natura
politika, industrijali, jew ta' “current public policy.” Fl-avviz
kien hemm zbilanc ta' natura politika peress illi kien hemm
parti li ged tghid dak li ghandha tghid filwaqt li I-parti I-ohra
ma kellhiex ic-cans i tirribatti. Il-parti I-ohra ghar-rigward
ta' dan l-awviz huwa |-Gvern u jista jkun ukoll I-Employers'
Association. Peress li dan I-avviz kien bi hlas, mhux gust li
|-partijiet |-ohra koncernati jirribattu ukoll bi hlas. L-
Awtorita' intimata ma tistax iggieghel li jixxandar kontro-
awiz b'xejn. L-awviz kien ged jixxandar fl-isfond ta'
kontroversja bejn il-Union rikorrenti u I-Gvern ghar-rigward
tal-mizuri li ttiehdu fl-ahhar budget;

Fl-opinjoni tal-Qorti ma hemmx dubju i t-test tal-avviz in
kwestjoni hu ta’ natura politika. Difatti [-avviz jghamel
referenza ghal gustizzja socjali u f'dan ir-rigward jindika li
hemm uhud li huma komdi filwaqt li ohrajn iridu jerfghu I-
oneru kollu wahedhom. Hemm minn ikompli jagla I-flus u
minn irid jissilet biex izomm il-livell tal-ghixin li ghandu. FI-
awviz hemm riflessjoni dwar dak li ghamel il-Gvern tal-
gurnata u f'dan ir-rigward jinghad li hu facli hafna li wiehed

jattakka I|-haddiema bil-paga u I|-pensjonanti. Maz-zmien
inbniet socjeta’ fejn tinghata I-ghinuna lill-dawk i jifilhu |-
ingas. L-awviz jistagsi ghala ghandna mmorru lura u
mhux il-quddiem;

Jirrizulta ukoll li I-imsemmi avviz, wara li gie mxandar ftit
drabi minn zewg stazzjonijiet privati televisivi, gie mizmum
milli jixxandar mill-Awtorita’ intimata. Ma jidhirx i hu
ragjonevoli li sabiex wiehed jghamel avviz politiku fuq il-
mezzi tax-xandir wiehed ghandu I-ewwel jitolb li I-Awtorita’
tax-Xandir torganizza skeda ta’ programmi politici. In effett
I-Awtorita intimata tista dejjem tirrifjuta li torganizza tali
skema. Jista jkun li I-Awtorita’ intimata ghandha I-obbligu li
tassikura li jkun bilanc fkwestjonijiet ta’ kontroversja ta'
natura politika jew industrijali. Dan il-bilanc ma jistax jigi
assikurat pero’ billi jigi projbit ix-xandir ta’ avvizi bhala dak
in kwestjoni. Wiehed ghandu id-dritt li jesprimi ruhu u i
jghid dak kollu li ghandu xi jghid. Jekk hemm bilanc i
ghandu jigi assikurat, ghandu jkun hemm regolamenti
adegwati li jassikuraw tali bilanc anke jekk |-ewwel avviz
isir bi hlas. Dawn ir-regolamenti ghandhom jipprovdu I-
mezz kif |-avviz jista jigi ribattut;

Hu sinjifikattiv li jirrizulta li dwar l-avviz in kwestjoni ma
kienx hemm ilmenti la min-naha tal-Gvern, la minn-naha
ta' partiti politici u langas min-naha ta' |-Employers'
Association;

Wiehed jistagsi jekk ghadx ghandhom sinjifikat il-ligijiet li
gew ikkwotati mill-Awtorita’ intimata meta illum ix-xandir
gie liberalizzat u, b’mod partikolari, meta Illum il-partiti
politici ewlenin ghandhom stazzjonijiet taghhom, kemm
tat-televisjoni kif ukoll tar-radio. Ghalhekk il-partiti politici
jtellghu |-programm ta' I-ahbarijiet taghhom, u m’hemmx
dubju li dawn ikollhom il-kontenut politiku taghhom. Jista
jkun li I-mezzi tax-Xandir tal-partiti politici jibbilancjaw
lilhom infishom;

Langas ma hu ragjonevoli Ili I-Awtorita’ intimata
oggezzjonat peress li l-avviz kien ged jittella mill-Union
rikorrenti, mentri ma kienitx toggezzjona jekk l-avviz kien

Pagna 8 minn 11
Qrati tal-Gustizzja



Kopja Informali ta' Sentenza

ta’ partit politiku. Ghalhekk kieku dan |-avviz gie prodott
minn xi partit politiku dana kien jixxandar u ma kienx ikun
hemm oggezzjoni min-naha ta' |-Awtorita' tax-Xandir.
Langas ma jidher li hu ragonevoli li I-Awtorita' intimata
tista' zzom riklam jekk jidhrilha li jkun ta' natura politika,
pero’ ma zzomx programmi ta' diversi sighat b’hafna
kontenut politiku;

L-artikoli rilevanti ghal finijiet ta’ dawn il-proceduri huma I-
artikolu 41 tal-Kostituzzjoni u l-artikolu 10 tal-Konvenzjoni
Ewropea Kapitolu 319 tal-Ligijiet ta’ Malta;

Is-sub-artikolu (1) tal-imsemmi artikolu 41 jipprovdi li hadd
ma ghandu jigi mfixkel fit-tgawdija tal-liberta’ tieghu ta’
espressjoni, inkluz il-liberta’ li wiehed jkollu fehmiet
minghajr indhil, il-liberta’ li jircievi idejiet u tgharif minghajr
indhil. Is-sub-artikolu (2) tal-istess artikolu tal-Kostituzzjoni
jipprovdi li xejn maghmul skond xi ligi ma jista jitgies li hu
inkonsistenti mas-subartikolu (1) safejn il-ligi in kwestjoni
tipprovdi ghal dak li hu mehtieg ragonevolment fl-interess
pubbliku jew sabiex jigu protetti r-reputazzjonijiet u drittijiet
ta’ persuni ohra jew safejn dak li jsir taht I-awtorita’ tal-ligi
ma jkunx ragonevolment  gustifikabbli  f'socjeta’
demokratika;

L-artikolu 10 tal-Konvenzjoni Ewropea jipprovdi li kulhadd
ghandu d-dritt ghal-liberta ta’ espresjoni, liema dritt jinkludi
dak li wiehed ikollu opinjonijiet u li jircievi u jghati
informazzjoni u ideat minghajr indhil mill-awtorita’
pubblika. Dan id-dritt jista jkun suggett ghal xi
kundizzjonijiet jew restrizzjonijiet kif provdut fxi ligi u kif
mehtieg f'socjeta demokratika;

Sostanzjalment Il-imsemmija zewg artikolu ampjament
jittutelaw dan id-dritt fundamental tal-liberta’ tal-
espressjoni. Dan id-dritt jinkludi d-dritt li wiehed ikollu
opinjoni u li jghati informazzjoni dwar dik |-opinjoni tieghu
minghajr ma jkun hemm indhil mill-awtorita’ pubblika;

Ghalhekk hadd ma ghandu jigi mfixkel fit-tgawdija ta’ dan
id-dritt fundamentali. Hu minnu li dan id-dritt jista jkun
suggett ghal xi kundizzjonijiet jew restrizzjonijiet Kkif
provdut fxi ligi pero dana skond dak li hu ragjonevoli u
skond kif mehtieg f'socjeta demokratika;

In vista ta’ dawn il-provedimenti I-Union rikorrenti ghandha
jkollha I-liberta li tesprimi |-opinjonijiet taghha anke jekk
dawn [|-opinjonijiet jikkontjenu element politiku. Ghalhekk
ghandha ukoll id-dritt li tghamel awvizi bhal l-avviz in
kwestjoni anke jekk ikun bi hlas. Ghandha ukoll id-dritt i
tghati informazzjoni dwar I-opinjoni taghha u dana
minghajr ma jkun hemm indhil mill-awtorita’ pubblika. II-
Union rikorrenti ma tistax tigi mfixkla fit-tgawdija ta’ dan id-
dritt fundamentali kif tidher li ghamlet |-Awtorita intimata.
Jidher ukoll li I-Awtorita intimata ma kinitx ragjonevoli
meta applikat il-ligijiet u regolamenti in kwestjoni sabiex
ipprojbit ix-xandir tal-avviz in kwestjoni u langas ma jidher
li dak li sar mill-istess Aworita intimata kien mehtieg
f'socjeta demokratika;

Ghalhekk |-Awtorita’ intimata ma kienitx gustifikata |i
tipprojbixxi x-xandir tal-avviz in kwestjoni. L-avviz ma kien
fih xejn irragonevoli jew Ili jaghmlu mhux gustifikabbli
f'socjeta® demokratika. Fil-kaz VGT Verein Gegen
Tierfabriken vs Switzerland deciz fit-28 ta’ Gunju 2001 il-
Qorti Ewropea rriteniet illi c-cahda li jixxandar riklam ta’
assocjazzjoni jammonta ghal indhil minn awtorita’
pubblika fl-ezercizzjoni tad-dritt fundamentali garantit bl-
Artikolu 10 tal-Konvenzjoni Ewropea. F’din is-sentenza I-
Qorti qalet li hu permissibli li jkun hemm projbizzjoni ta’
reklamar politiku fis-segwenti kazijiet u cioe’ “to protect
public opinion from the pressures of powerful financial
groups and from undue commercial influence; to provide
for a certain equality of opportunity between the different
forces of society; to ensure the independence of
broadcasters in editorial matters from powerful sponsors
and to support the press.” Fl-opinjoni tal-Qorti I-fatti in
esami f'dawn il-proceduri ma jinkwadrax ruhhu fl-ebda
wiehed minn dawn I-imsemmija kazijiet. Kif gia gie rilevat

sabiex wiehed jassikura li jkun hemm bilanc fkontroversiji
politici jew industrijali ma hemmx ghalfejn li wiehed jasal
biex jipprojbixxi x-xandir ta’ avviz b’kontenut politiku u
b’hekk ikun hemm lesjoni tad-dritt fondamentali in
kwestjoni. ll-kuncett ta imparzjalita’ mhux necessarjament
marbut mal-kuncett li ghandhom jinghataw I-istess
opportunitajiet lill varji komponenti tas-socjeta;

Jirrizulta li in effett |-Awtorita’ intimata agixxiet skond il-
ligijiet u regolamenti in vigore. L-agir ta’ I-Awtorita’ intimata
ghalhekk kien konformi mal-ligijiet minnha citati.
Ghalhekk, f'dawn ic-cirkostanzi, bhala rimedju hi bizzejjed
id-dikjarazzjoni ta’ din il-Qorti li d-decizjoni in kwestjoni tal-
Awtorita intimata fil-konfront tal-Union rikorrenti dwar ix-
xandir tal-avviz tmur kontra I-imsemmija artikoli tal-
kostituzzjoni ta’ Malta u kontra I-Konvenzjoni Ewropea
tad-Dirittijiet tal-Bniedem;

Ghal dawn il-motivi kollha:

Tiddeciedi billi fl-ewwel lok tichad I-eccezzjonijiet kollha kif
sollevati mill-Awtorita’ intimata u billi fit-tieni lok tilga t-
talbiet tal-Union rikorrenti u tiddikjara li |-projbizzjoni ta’ |-
Awtorita tax-Xandir li jixxandar fuq it-televizjoni l-avviz in
kwestjoni mahrug mill-Union rikorrenti hija bi ksur tad-dritt
fondamentali tal-liberta’ ta’ I-espressjoni, imhares fl-
Artikolu 41 tal-Kostituzzjoni ta’ Malta, u fl-Atikolu 10 tal-
Konvenzjoni Ewropea ghall-Protezzjoni tad-Drittijiet tal-
Bniedem u tal-Libertajiet Fondamentali, u tiddikjara li din
id-dikjarazzjoni hi rimedju adegwat sabiex |-imsemmi dritt
fondamentali ma jibgax jigi imfixkel mill-Awtorita’ tax-
Xandir;

Spejjez kollha kontra |-Awtorita’ intimata.

< Sentenza Finali >

Pagna 11 minn 11
Qrati tal-Gustizzja



